
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	17.06.2024թ.

	
	1111/31112-24

	Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Քաջարանի թունելի շինարարություն» ծրագրի ֆինանսավորման համար ներդրումային վարկի տրամադրման մասին» համաձայնագրի նախագծով նախատեսվում է Կայունացման և զարգացման Եվրասիական հիմնադրամի միջոցներից Հայաստանի Հանրապետությանը, ի դեմս ՀՀ ֆինանսների նախարարության, տրամադրել 200 մլն ԱՄՆ դոլարի չափով վարկ՝ Քաջարանի թունելի շինարարության և М2 ճանապարհի մի հատվածի վերակառուցման ինժեներաշինարարական աշխատանքների իրականացման համար:
Համաձայնագրի նախագծով սահմանվում են վարկի տրամադրման, սպասարկման և մարման ընթացակարգերը, վարկն ստացողի կողմից ծրագրի իրականացման մշտադիտարկման, գնահատման և աուդիտի կարգը և այլն:
Ընդհանուր առմամբ, Համաձայնագրի նախագծի նպատակն է՝ «Հյուսիս-Հարավ» ավտոճանապարհային միջանցքի հատվածում տարանցիկ փոխադրումների ներուժի բարձրացումը և վթարայնության նվազեցումը։
Հաշվի առնելով վերոգրյալը «Միջազգային պայմանագրերի մասին» օրենքի 5-րդ հոդվածի հիմքով՝  արտաքին գործերի նախարարությունը նպատակահարմար է համարում Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Քաջարանի թունելի շինարարություն» ծրագրի ֆինանսավորման համար ներդրումային վարկի տրամադրման մասին համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	











Ընդունվել  է ի գիտություն
	

	2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	11.07.2024թ.

	
	//27319-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծում առկա են Հայաստանի Հանրապետության օրենսդրությանը հակասող դրույթներ։
Մասնավորապես՝ Նախագծի 4-րդ հոդվածի 4.1 կետի «ը» ենթակետի համաձայն՝ Ստացողը պարտավորվում է ծրագրի իրականացման համար անհրաժեշտ ապրանքների, աշխատանքների և ծառայությունների գնումներն իրականացնել Ներդրումային վարկի միջոցների հաշվին՝ համաձայնագրի թիվ 7 հավելվածում նշված գնումների ընթացակարգերին համապատասխան: 
Նախագծի 7-րդ հավելվածի 1-ին մասի համաձայն՝ Ստացողն իրականացնում է ապրանքների, աշխատանքների և ծառայությունների գնումները Ներդրումային վարկի միջոցների հաշվին՝ ԿԶԵՀ գնումների քաղաքականությանը, ԿԶԵՀ գնումների ընթացակարգերին և Գնումների պլանին համապատասխան:
«Գնումների մասին» օրենքի 5-րդ հոդվածի 1-ի մասի 19-րդ կետի համաձայն՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել  է ի գիտություն

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	


	«Հայաստանի Հանրապետության և Եվրասիական զարգացման բանկի միջև «Կայունացման և զարգացման եվրասիական հիմնադրամի միջոցներից «Քաջարանի թունելի շինարարություն» ծրագրի ֆինանսավորման համար ներդրումային վարկի տրամադրման մասին» համաձայնագրի համաձայն՝ վարկավորման պայմանները հետևյալն են՝
· Վարկի գումար` 200 մլն ԱՄՆ դոլար,
· Վարկի մասհանման և սպասարկման արժույթ՝ ԱՄՆ դոլար,
· Վարկային միջոցների մասհանման վերջնաժամկետ՝ Համաձայնագիրն ուժի մեջ մտնելուց հետո 108 ամիս (9 տարի), 
· Վարկի տոկոսադրույքը՝ ֆիքսված, 4% տարեկան,
· Վարկի սպասարկման ամսաթվեր՝ վարկի ուժի մեջ մտնելուց հետո յուրաքանչյուր տարվա ապրիլի 30-ին և հոկտեմբերի 30-ին,
· Միանվագ կոմիսիոն վճար՝ վարկի գումարի 0.5%-ի չափով, վճարվում է համաձայնագրի ուժի մեջ մտնելուց հետո 60 օրվա ընթացքում,
· Վարկի մարման ժամկետ՝ մինչև 20 տարի, որից արտոնյալը՝ մինչև 5 տարի՝ պայմանագրի ուժի մտնելուց հետո,
· Վարկի մայր գումարի վճարումը՝ փաստացի մասհանված գումարի հավասարաչափ կիսամյակային վճարումներով՝ սկսած 2029 թվականի ապրիլի 30-ից մինչև 2044 թվականի ապրիլի 30-ը:
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	
	

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	06.06.2024թ.

	
	ԳՍ/34/18238-2024

